
				এই পাতাটির মুদ্রণ সংশোধন করা প্রয়োজন। 
কালবৈশাখী
মৃণাল
( অধীরভাবে ) কিন্তু সেখানে না গেলে যে আমি সুস্থ হোতে পারবো না । কত আশা নিয়ে আজ তাদের রাত্রি প্রভাত হোয়েছে—না সুরমা, আমি পারবো না তাদের সে আশায় নিরাশ কেণরতে ।
সুরমা অবুঝের মত কাজ কোরো না ; ঐ ত আমাদের কুটির দেখা যাচ্ছে ; —চল একটু বিশ্রাম কোরে—
মৃণাল
( উত্তেজিতভাবে )
অবুঝ আমি ছিলাম ন সুরমা, তুমিই আমায় অবুঝ কোরেছে । ফিরে যা’বার এ ব্যাকুলতা, তুমিই আমার মনে জাগিয়েছে । আমার এ আকুল কামনার শেষ কোথায় জানি না, তবু আমায যেতেই যে হ’বে । তোমায় একটা কথা বলিনি সুরমা, পাছে তুমি অকল্যাণ ভেবে না যাও । কাল রাত্রে ঘুমেব ঘোরে কে যেন আমায হাতছানি দিয়ে ডাক্লে ;—মনে হোল, সে যেন—সে যেই হোক তা’র আহবানে সাডা দেবার জন্ত মন আমার উদ্বেল হোয়ে উঠেছে।
সুরমা হয়ত ঘুমঘোরে কমলকে স্বপ্ন দেখেছে।
মৃণাল তাই হবে। তাইত বোলছি আর আমার অপেক্ষ করা চলে না।
চল, সুরমা ।
[ সুরমা নিশ্চল সাড়াইয়া রছিল। ]

